
Músaem  
sa Bhaile
Stair an Dúlra

Sionnach baineann 
le ceithre choileán 
sionnaigh ag a bpluais.

Tá an Dúlra gnóthach!
An t-earrach atá ann agus tá domhan an dúlra 
gnóthach –neadacha á dtógáil, aire á tabhairt do 
na hóga nó bia á aimsiú tar éis choladh fada an 
gheimhridh. Ag Ard-Mhúsaem na hÉireann - Stair 
an Dúlra tá go leor cásanna ina bhfuil ainmhithe 
atá an-ghnóthach agus iad ag taispeáint dúinn na 
ngníomhaíochtaí éagsúla a dhéanann ainmhithe 
le linn an earraigh. Féach ar an ngrianghraf den 
taispeántas sa Mhúsaem ina bhfuil an sionnach 
baineann agus na coileáin sionnaigh.

Comharthaí an 
Earraigh
Chomh glic le sionnach!
An raibh a fhios agat nach bhfuil radharc 
ná éisteacht ag coileáin sionnaigh nuair a 
bheirtear iad, agus go bhfuil fionnadh gearr 
dubh orthu? Beirtear an chuid is mó díobh i 
bpluaiseanna faoin talamh agus don chéad 
cheithre seachtaine bíonn an mháthair ag tál 
bainne orthu. Ina dhiaidh sin, tosaíonn siad  
ag ithe bia, leithéidí coiníní agus éan.

An féidir leat 
a fheiceáil 

cad a bhí ag 
na coileáin 

sionnaigh don 
dinnéar?

Cuardach Focal - Comharthaí an Earraigh
Bain triail as an gcuardach focal Comharthaí  
an Earraigh agus bain sult as réimse focal a  
aimsiú a bhaineann le hainmhithe a d’fhéadfá  
a fheiceáil nó a chloisteáil le linn an  
earraigh in Éirinn. 

Nod Duit!
Cuardaigh an 12 fhocal go cothrománach, go 
hingearach, go trasnánach agus siar fiú, bain 
úsáid as do chuid scileanna agus féach cé mhéad 
focal atá tú in ann a aimsiú! Ná déan dearmad do 
fhreagraí a sheiceáil ar an gcéad leathanach eile.

Téigh ag 
cuardach!

Spideog, Coinín, Beach, Féileacán, Coileán, 
Fáinleog, Iolar, Cuileog, Cuil Bhealtaine, 
Snag Breac, Giorria, Sionnach Baineann

Seo iad na freagraí!
Conas a d’éirigh leat? Ar éirigh leat 
gach ceann den 12 fhocal a aimsiú?

Tá súil againn tú a fheiceáil  
go luath!
Tá sé SAOR IN AISCE cuairt a  
thabhairt ar Ard-Mhúsaem na 
hÉireann - Stair an Dúlra. An chéad 
uair eile a bheidh tú ag an Músaem, 
ná déan dearmad haigh a rá leis an 
sionnach baineann agus a ceithre 
choileán i Seomra na hÉireann!

Am dinnéir do na coileáin!
Ar oibrigh tú amach cad a bhí 
ag na coileáin don dinnéar ar 
leathanach 1? Is nod iad na cleití. 
Bhí éan á ithe ag na 4 choileán  
dá ndinnéar.

